
【Emily】中學獲資助建「巴士教室」 
幫到學生

【明報專訊】MWYO青年辦公室由2019年至2022年8月底推行「全人發展教育實驗計劃」，資助咗

10個項目提供者，喺22間中學推行全人發展項目，其中一個項目係資助炮台山循道衛理中學，將課

室改建做「巴士教室」，幫校內有特殊學習需要學生改善社交能力，校長沈立平話好多學生係巴士

迷，諗過搵退役巴士入學校，但校舍太細，向其他提供資助嘅機構提出改建課室，又因涉及裝修而困

難重重。

最終MWYO批出申請，負責嘅助理校長侯潔瑩話，喺「巴士教室」上會話堂、普通話堂，學生都比喺

傳統課室更專注，好多有語障嘅學生更主動講嘢。

MWYO最近做咗青年發展計劃資助機制檢討，發現坊間計劃嘅行政程序繁複，並提出多項改善措施

，建議政府及慈善團體可簡化申請程序、與申請者共同商討細節、為申請者訂立成效指標等，令資

助項目有更好成效。


